Халықпен кездесулер

Мәжіліс депутаттары С. Абдрахманов, Ю.Ли Л.Н.Гумилев атындағы Еуразия ұлттық университетінде болып, ЕҰУ-дің Қазақстан халқы Ассамблеясы кафедрасының қызметімен және этносаясат саласындағы мамандардың білім беру бағдарламаларымен танысты.  
Депутаттар аталған жоғары оқу орнының ректоры Е.Сыдықовпен жүздесті, ЕҰУ-дің Қазақстан халқы Ассамблеясы кафедрасында болып, оқытушылармен, студенттермен кездесу өткізді.  
2014 жылдан бері Л.Н.Гумилев атындағы Еуразия ұлттық университетінде жұмыс істейтін ҚХА кафедраларының республикалық қауымдастығы өз қызметінде жоғары оқу орындарының, колледждердің бейбітшілік пен келісім орталықтарын ерікті түрде біріктіретін, қоғамдық маңызды, ғылыми-тәрбиелік орталық болып табылады. Ол қоғамдық келісімді, қазақстандық бірегейлікті және патриоттықты нығайту жөнінде оқу-тәрбиелік бағдарламаларын әзірлеуге ықпал етеді. 
Н.Калашникова жетешілік ететін бұл Қауымдастық 2020 жылғы желтоқсан айынан бастап «Шаңырақ» республикалық қоғамдық бірлестік болып жұмыс істейді. Жоғары оқу орындарының білім нарығына тәрбиелік компонентімен мынадай оқу пәндері ұсынылып, сынақтан өткізілген: «Этникалық тағаттылық негіздері», «Рухани жаңғыру», «Жаңғыру негіздері», «Қазақтану», «Халықтану» және т.б. ҚХА 8 кафедрасы өңірлік деңгейде ғылыми-зерттеу жобаларын жүргізуде. Қауымдастықтың басты бағыттарының бірі Болгария, Ресей, Түркия, Өзбекстан, Украина сияқты елдерінің жоғары оқу орындары сарапшыларымен халықаралық гуманитарлық ынтымақтастық болып табылады.  
Қауымдастық ғылыми-әдістемелік және оқу-білімдік қамтамасыз ету мақсатында халықаралық сарапшылардың қатысуымен 6 ғылыми-әдістемелік вебинар өткізген. Еліміздің алдыңғы қатардағы жоғары оқу орындары негізінде облыс әкімдіктерінің, ЖОО басшыларының тікелей қолдауымен жобаларды іске асыру үшін алаңшалар құрылған. 
Интернет-кеңістіктің адам санасына және этносаралық қатынастарды дамуындағы әсерін ескере отырып, бүгінде этносаралық қатынастар саласында кадрларды жедел даярлау талап етіледі. 2021 жылдан бастап Ақпарат және қоғамдық даму министрлігінің бастамасы бойынша                     Еуразия ұлттық университеті базасында этносаясат магистрлерін даярлау бойынша Қазақстан мен Орталық Азиядағы алғашқы екі жылдық білім беру бағдарламасы іске қосылды.
Жиынға қатысушылардың алдында С. Абдрахманов сөз сөйлеп,  депутаттар өңірлерде сайлаушылармен кездесулер өткізіп, әрі қарай өз жұмыстарында проблемалық мәселелерді шешу үшін оларды зерделеп жатқанын атап өтті. Депутат Мәжілістегі ҚХА депутаттық тобы туралы қысқаша тоқталып, қазір ҚХА депутаттық тобында 30 адам бар., оның 9-зы Ассамблеядан сайланған, -деді. «Бұл топ 2 айда бір рет өзекті мәселелерді талқылайды. Өткен жылы ҚХА-дан сайланған депутаттар үш заң жобасының бастамашылығына қатысты, екі жұмыс тобын басқарды, заңдарға 66 түзету енгізіп, 23 депутаттық сауал жолдады», - деді депутат. Сондай-ақ, халық қалаулысы еліміздегі білім беру мекемелеріндегі балалардың қауіпсіздігі, қаржы пирамидаларының заңсыз қызметінің жолын кесу, үлкен қалалардағы түйткілдер тақырыптарына назар аударып,  депутаттық сауалдар жолданғаны жөнінде әңгіме қозғады.
Депутат Юрий Ли интернет-алаяқтық пен қаржыға қарсы іс-қимыл жөніндегі жол картасын жүзеге асыру барысы туралы, сондай-ақ коллекторлық агенттіктердің заңсыз әрекеттері кезінде тұтынушыларды қорғайтын жаңа жоба туралы да айтып берді.
Депутаттар жиынға қатысушылардың сұрақтарына жауап берді. 











